
				এই পাতাটির মুদ্রণ সংশোধন করা প্রয়োজন। 
नन्ञ »७>२ ] পল্লী-কথা S Sa
ও বিচক্ষণ ব্যক্তি ছিলেন। স্বীয় ক্ষমতাগুণে ইনি ৭২ টাকার মুহুরিগিরি হইতে ক্ৰমে মুর্শিদাবাদ জেলার নসীপুর-রাজের দেওয়ান হইয়াছিলেন এবং বহুদিন পৰ্যন্ত চাকুরী করিয়া যথেষ্ট খ্যাতি ও সম্পত্তি ܪܵܗ করিয়া যান। বর্তমান বাগচী বংশের ভূসম্পত্তি ইহারই কৃত। ইহারই এক ভ্রাতুষ্পপুত্ৰ সৰ্ব্বানন্দ বাগচী পরলোকগত মহারাণী স্বর্ণময়ীর ‘বাহিরািলন্দ” পরগণার নায়েবী করিয়া যথেষ্ঠ খ্যাতিলাভ করেন। এই বংশ এক্ষণে বহুবিস্তৃত-পরিবারস্থ জনসংখ্যা তিনশতেরও অধিক হইবে। এই বৃহৎ পরিবারের অনেকেই বেশ সুশিক্ষিত এবং রাজসরকারে উচ্চপদস্থ । ( বর্তমান প্ৰবন্ধলেখক এই বংশেই জন্ম গ্ৰহণ করিয়াছে। ) ইহাদের যত্ন ও চেষ্টায় গ্রামে একটী প্ৰবেশিক বিদ্যালয়, একটী বালিকা বিদ্যালয়, একটি পোষ্টাফিস। ও একটি ডাক্তারখানা স্থাপিত হইয়াছে। এই গ্রামে উক্ত রামগঙ্গা বাগচীর দত্ত একটি " সুবৃহৎ পুষ্করিণী আছে- ঐ পুষ্করিণী হইতে ২৷৩ খানি গ্রামের পানীয় ও ব্যবহাৰ্য্য জল সরবরাহ হইয়া থাকে। এই গ্রামসংলগ্ন ‘বিশিঙ্গাদহ’ বলিয়া একটি দীঘি আছে। কথিত আছে-বীরসিংহ নামক জনৈক ধনী উহা খনন করিয়াছিলেন । উক্ত বীরসিংহ সুবেদার ছিলেন---এই স্থানে তঁহার ব্যবসা বাণিজ্য ছিল। উহারই কাছে, “ছোট বাবুর দহ’ ও ‘মেজোবাবুর দিহু’ বলিয়াও দুইটি দীঘি আছে। রাস্তাঘাট প্রভৃতি অনেক বিষয়েই এই যমশেরপুর একখানি বদ্ধিষ্ণু ও শ্ৰীশালী পল্লী ।
(গ) শিকারপুর—‘হাউলিয়া’ নদীতীরস্থ এই গ্রামখানি আয়তনে বড় ক্ষুদ্র নহে। প্রায় শতবর্ষ পূৰ্ব্ব এ দেশে নীলকর সাহেবেরা আসিয়া এই গ্রামেই প্ৰথম আডা স্থাপন করে এবং নীলকাৰ্য্যের উপযোগী কুঠী ইত্যাদি নিৰ্ম্মাণ করে। হাউলিয়া পদ্মার একটিী শাখানদী, বর্ষাকালে জল বাড়িয়া উভয় তীরে বহুদূর পর্য্যন্ত পলিমাটি পড়ে। স্থানীয় লোকে ইহাকে “দিয়াড়" বলে। এই দিয়াড়, জমি নীলচাষের বিশেষ উপযোগী। এই কারণেই সাহেবের এই প্রদেশের মধ্যে এই স্থানটিই মনোনীত করিয়া লয় এবং এই গ্ৰামকে সদর মোকাম করিয়া ১৭। ২০ ক্রোশের মধ্যে নানাস্থানে কুঠী প্ৰস্তুত পূর্বক নীলকাৰ্য্য আরম্ভ করে। অধুনা নীলকাৰ্য প্রায় বন্ধ, নীলের স্থানে এক্ষণে সাহেবেরা জমিদারী করিয়া ভাগজোত আদায় করিতেছে। এই গ্রাম প্ৰাচীন এবং বহু ব্ৰাহ্মণের বাসস্থান। সাহেব থাকে বলিয়া এই গ্রাম এক্ষণে শ্ৰীশালী এবং দোকান বাজারের অবস্থাও মন্দ নহে। জেলার ও মহকুমার মাজিষ্ট্রেট এদিকে সফরে আসিলে এই স্থানেই আতিথ্য গ্ৰহণ করিয়া থাকেন। এ অঞ্চলের মধ্যে এই গ্রামের অধিবাসীরা একটু "সহরে”। গ্ৰাম সংলগ্ন শান্তিরাজপুর নামক নবপ্রতিষ্ঠিত গ্রামে খ্ৰীষ্টান মিসনারীগণ গির্জা নিৰ্ম্মাণ করিয়া এখান হইতে গ্রামে গ্রামে ধৰ্ম্ম প্রচার করেন। গ্রামে একটী প্ৰবেশিকা স্কুল স্থাপিত হইয়াছে।
(ঘ) ধোঁড়াদহ-জলঙ্গ’ তীরন্থ ইহা একখানি বহু প্রাচীন গ্রাম। চৌধুরী বাবুর গ্রামের প্রাচীন ও প্রধান জমীদার। এই চৌধুরী বংশের পূর্বপুরুষ মুর্শিদাবাদের নবাব সরকারে তহশীলদার ছিলেন-সেই সম্পর্কে ইহাদের সম্পত্তিলাভ। পুৰ্ব্বে নদী ব্ৰাহ্মণ

